ՀԻՄՆԱՎՈՐՈՒՄ

ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
  
1.1 <<Հայկական ատոմային էլեկտրակայան>> փակ բաժնետիրական ընկերությունը դիմել է ՀՀ կառավարությանը` վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեությամբ զբաղվելու համար լիցենզիա ստանալու նպատակով:


<<Լիցենզավորման մասին>> ՀՀ օրենքի (այսուհետ` Օրենք)  43-րդ հոդվածի 14-րդ կետի համաձայն վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեությամբ զբաղվելն ենթակա է լիցենզավորման, որն Օրենքի համաձայն իրականացնում է ՀՀ կառավարությունը բարդ ընթացակարգով` փորձաքննական եզրակացության հիման վրա:

Հայաստանի Հանրապետության կառավարության 2003 թվականի հունվարի 30-ի` <<Հայաստանի Հանրապետությունում վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության լիցենզավորման կարգը հաստատելու մասին>> N 121-Ն որոշման հավելվածի 12-րդ կետի համաձայն  միջգերատեսչական հանձնաժողովը լիցենզավորող մարմին է ներկայացրել փորձաքննական եզրակացություն` վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեությամբ զբաղվելու նպատակահարմարության վերաբերյալ:
2. Առաջարկվող կարգավորման բնույթը

Օրենսդրության պահանջների կատարման ապահովման նպատակով <<Հայկական ատոմային էլեկտրակայան>> ՓԲԸ գործունեության իրավական ապահովումը:

3. Նախագծի մշակման գործընթացում ներգրավված ինստիտուտները, 
անձինք և նրանց դիրքորոշումը

<<Հայկական ատոմային էլեկտրակայան>> փակ բաժնետիրական ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու մասին>> Հայաստանի Հանրապետության կառավարության որոշման նախագիծը մշակվել է ՀՀ բնապահպանության նախարարության աշխատակազմի վտանգավոր նյութերի և թափոնների քաղաքականության բաժնի կողմից:
4. Ակնկալվող արդյունքը

Սույն որոշման ընդունումը կնպաստի Հայաստանի Հանրապետությունում վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության հետ կապված հարաբերությունների իրավական կարգավորմանը:
ՏԵՂԵԿԱՆՔ

<<Հայկական ատոմային էլեկտրակայան>> փակ բաժնետիրական ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու մասին>> Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

<<Հայկական ատոմային էլեկտրակայան>> փակ բաժնետիրական ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու մասին>> Հայաստանի Հանրապետության կառավարության որոշման ընդունման կապակցությամբ ՀՀ պետական բյուջեի ծախսային մասում փոփոխություն չի նախատեսվում, իսկ եկամտային մասում սպասվում են ավելացումներ:   

